
SARRERA

Oianguren institutuko Haur Hezkuntzako goi mailako ikasle talde bat gara eta Muger
enpresaren izenpean sortu dugun hezkuntza proiektuaren gaineko azalpena da

ondorengoa. Oiangu Baserriko Hezigunea da, hain zuzen ere, Startinnova

proiekturako aurkeztu dugun gure egitasmoa.

Naturan kokatua dagoen hezigunak bezero ezberdinen beharrei erantzuteko asmoa

du. Espazio horretan, hausnarketari, formakuntzari, tailerrei, etab, bide emango zaie.

Batik bat familiei, hezitzaileei eta haurrei bideratutako hainbat ekintza antolatuko

dituen espazio aberats bat da, baina ateak zabalik izango ditu hezkuntzaren

inguruan lanketa edota ekarpenen bat eskaini nahi duen orori.


